
Yunusov Mansur Abdullayevich – filologiya fanlari 

doktori, professor, Toshkent davlat yuridik 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Ushbu maqolada davlat sektoridagi hisobning xususiy sektor hisobidan farq qiluvchi oʻziga xos 
xususiyatlari batafsil oʻrganilgan. Shuningdek, davlat sektorida hisob yuritishning xususiyatlari ilmiy jihatdan 
asoslangan. Davlat sektorida hisobni tashkil qilish va yuritishning tashkiliy, texnik va uslubiy jihatlarini 
takomillashtirish boʻyicha ilmiy xulosalar shakllantirilgan. 

Kalit so‘zlar: buxgalteriya, buxgalteriya hisobi, byudjet tasnifi, byudjet tashkiloti, byudjet hisobi, davlat sektori, 
memorial order, gʻazna, hisob siyosati, hisobot. 

DOI: https://doi.org/10.47390/SPR1342V5I82025N06  

Kirish. Bozor iqtisodiyoti sharoitida davlat sektoriga boʻlgan ehtiyoj uning uzoq tarixiy 

rivojlanish bosqichlarida unga boʻlgan zaruriy shartlar bilan asoslanadi. Iqtisodiyotda, xususan, 

davlat sektori tashkilotlarida ham tovar (ish, xizmat)larni ishlab chiqarish, taqsimlash, 

ayirboshlash va isteʼmol qilish jarayonlari amalga oshiriladi. Shuningdek, amaldagi byudjet 

qonunchiligiga muvofiq, sotilgan tovarlar, bajarilgan ishlar va koʻrsatilgan xizmatlarning pullari 

davlat sektori tashkilotlarining byudjetdan tashqari jamgʻarmalariga kelib tushadi. Bu esa 

ushbu tashkilotlarda hisob ishlarining olib borilishi zaruriyatini vujudga keltiradi. 

Davlat sektoridagi tashkilotlarda hisob yuritishning xususiyatlari shu bilan izohlanadiki, 

unda tashkilotning taʼsischisi davlat hisoblanadi. Shuning uchun davlatning vakolatli organlari 

tomonidan byudjet tashkiloti tashkil etiladi, faoliyat yoʻnalishiga qarab, tegishli vazirliklar va 

idoralarga biriktiriladi. Bundan maqsad ushbu biriktirilgan byudjet tashkilotlarini 

moliyalashtirish, moliyaviy hisobotlarini qabul qilish va doimiy ravishda nazoratni amalga 

oshirish hisoblanadi. 

Davlat sektoridagi tashkilotlarda hisob yuritish faoliyat yoʻnalishiga qarab maʼlum 

normativ – huquqiy hujjatlar bilan tartibga solinadi. Bunday holat byudjet hisobining tijorat 

tashkilotlaridagi buxgalteriya hisobiga nisbatan asosiy farqli jihatlarini keltirib chiqaradi. 

Hozirgi kunda byudjet tashkilotlari davlat tomonidan qatʼiy moliyaviy nazorat ostida 

turibdi. Shu munosabat bilan davlat mulki va byudjet mablagʻlarini aniq hisobga olish uchun 

yaxlit va ishonchli hisob tizimi talab etiladi. 

 Bugungi kunda byudjet mablagʻlaridan samarali foydalanishni asoslash uchun muayyan 

faoliyat sohalarini hisobda aks ettirish dolzarblik kasb etmoqda. Uzoq yillar mobaynida byudjet 

tashkilotlari hisoblash usuli sifatida modifikatsiya qilingan usuldan foydalangan. Bu usul faqat 

moliyaviy aktivlar, majburiyatlar va kassaviy oqimlarni aks ettirish imkonini beradi. Yaʼni, 

avval amal qilgan byudjet hisobi tizimi faqat byudjet mablagʻlarining qoldiqlaridagi 

oʻzgarishlarni inobatga olgan. 

 Ushbu maqola mavzusining dolzarbligi ham davlat sektorida hisobni tashkil etish 

xususiyatlarini oʻrganish bilan bogʻliqlikni isbotlaydi. 

 Adabiyotlar tahlili. Tadqiqot mavzusi doirasida xorijlik va mamlakatimiz iqtisodchi 

olimlarining ilmiy asarlari va maqolalari oʻrganib chiqildi. 

Byudjet tashkilotlarida buxgalteriya hisobining xususiyatlari S.S.Lyovina, A.R.Xametova 

tomonidan tadqiq etilgan boʻlib, hisobni tashkil etishni takomillashtirishning asosiy 

yoʻnalishlari bozor iqtisodiyotiga oʻtishni hisobga olgan holda belgilanishi asoslab berilgan. 

Byudjet tashkilotlarida buxgalteriya hisobining oʻziga xos xususiyatlari koʻrsatilib, ilmiy 

jihatdan batafsil yoritilgan. Shuningdek, byudjet tashkilotlarida buxgalteriya hisobini tashkil 

etish rejasining elementlari ham ilmiy jihatdan tadqiq etilgan [2,100 – 102]. 

T.A.Poleщukning asarlaridan biri byudjet tashkilotlarida buxgalteriya hisobiga 

bagʻishlangan boʻlib, unda byudjet tashkilotlarida hisob ishlarini tashkil qilishning oʻziga xos 

tomonlari va hisobotlarni shakllantirish masalalari nazariy – uslubiy jihatdan koʻrsatib 

berilgan. Bundan tashqari noishlab chiqarish muassasalarida buxgalteriya hisobini tashkil 

etish, byudjet tashkilotlarini moliyalashtirish, byudjet tashkilotlarida pul mablagʻlari va 

xarajatlarni, nomoliyaviy aktivlarni, turli xil hisob – kitoblarni hisobga olish va hisobotlarni 

shakllantirish masalalari ham batafsil yoritilgan [7]. 

Byudjet, davlat, avtonom muassasalar uchun buxgalteriya hisobini yuritish tartibining 

nazariy – uslubiy jihatlari I.P.Vorobeva, A.L.Spesivseva va G.A.Barыshevalarning asarida 

koʻrsatilgan. Hisob siyosatining har bir yoʻnalishi boʻyicha birlamchi hujjatlar, buxgalteriya 

registrlari taqdim etilishi, subschyotlarning korrespondensiyalari berilgan. Birlashtirilgan 

buxgalteriya hujjatlari va hisobot shakllariga misollar keltirilgan. Byudjetni moliyalashtirish va 

tadbirkorlik faoliyatini hisobga olish siyosatining xususiyatlari koʻrsatilgan [1]. 

Mamlakatimiz iqtisodchi olimlaridan M.Ostonaqulov, S.U.Mehmonov, va 

A.A.Ostonokulovlarning ilmiy tadqiqot ishlarida byudjet tashkilotlarida hisob siyosatini 

shakllantirish masalalari koʻrib oʻtilgan.  

Byudjet tashkilotlarida buxgalteriya hisobi masalalari M.Ostonaqulovning asarlarida aks 

etgan. Olim byudjet tashkilotlarida buxgalteriya hisobini tashkil qilish, xarajatlarni toʻlash, pul 

mablagʻlari va xarajatlar, asosiy vositalar va material zaxiralar, hisob – kitoblar hamda 

byudjetdan tashqari mablagʻlar hisobini nazariy – uslubiy jihatdan toʻliq yoritib bergan. 

Shuningdek, byudjet tashkilotlarida inventarizatsiya oʻtkazish tartibi va hisobotlarni tuzish 

qoidalarini ham batafsil bayon etgan [5]. 

S.U.Mehmonov tomonidan olib borilgan tadqiqotlarda byudjet tashkilotlarida hisobini 

tashkil etishning dolzarb masalalari hamda ilmiy va uslubiy jihatlari yoritilgan. Byudjet 

tashkilotlarida buxgalteriya hisobini tashkil etishning oʻziga xos xususiyatlari, buxgalteriya 

hisobi maʼlumotlarini shakllanishi va harakatining umumiy sxematik koʻrinishi, byudjet 

tashkilotining mulkchilik asosiga, davlat byudjetini tuzish va ijro etish prinsiplariga va boshqa 

bir qator omillarga bevosita bogʻliqligi ilmiy jihatdan asoslab berilgan [4].  

A.A.Ostonokulovning tadqiqotlari byudjet tashkilotlarining byudjetdan tashqari 

mablagʻlari hisobi va hisoboti metodologiyasini takomillashtirishga bagʻishlangan boʻlib, 

byudjet tashkilotlarining byudjetdan tashqari mablagʻlari hisobi va hisobotining nazariy – 

uslubiy asoslari, amaliyoti, tahlili hamda hisob ishlarini yuritish, tashkil qilish va hisobotlarni 

shakllantirishni uslubiy jihatlarini takomillashtirish masalalari yoritilgan [6]. 

Yuqoridagi xorijlik va mamlakatimiz iqtisodchi olimlarining tadqiqotlarida asosan 

byudjet tashkilotlarida buxgalteriya hisobi xususiyatlarining nazariy–uslubiy jihatlari ochib 

berilgan boʻlsa–da, davlat sektorida soha xos xususiyatlarini inobatga olgan holda hisob 

yuritish masalalari batafsil oʻrganilmagan. Shu boisdan, ushbu mavzu boʻyicha tadqiqotlar olib 

borish bugun kunda muhim ahamiyatga ega. 

Metodologiya. Davlat sektorida hisobni tashkil etish va yuritishning oʻziga xos 

xususiyatlarini oʻrganishda amaldagi byudjet qonunchiligi qoidalarini hisobga olgan holda 

tizimli tahlil qilish, taqqoslash, analiz, sintez va boshqa shu kabi bir qancha tadqiqot usullaridan 

foydalangan. 

Tahlil va natijalar. Davlat sektorida hisob xususiy sektor hisobidan farq qiluvchi bir 

qator oʻziga xos xususiyatlarga ega (1‒rasm).  

 
1 ‒ rasm. Davlat sektoridagi hisobning xususiy sektor hisobidan  

farq qiluvchi xususiyatlari1 

 

                                                           
1Muallif tomonidan ilmiy tadqiqotlar asosida tuzilgan  

Davlat sektoridagi hisobning xususiy sektor hisobidan
farq qiluvchi xususiyatlari

Maqsad: moliyaviy natija emas, ijtimoiy samara

Budjetga asoslangan moliyalashtirish

Xarajatlarni hisobga olishga yoʻnaltirilgan tizim

Gʻaznachilik tizimi orqali mablagʻlarning aylanishi

Maxsus standartlar va normativ – huquqiy bazalar

Ochiqlik va jamoatchilik nazorati

Yuqoridagi rasmda keltirilgan xususiyatlarga qisqacha toʻxtalib oʻtamiz. 

1. Moliyaviy natija emas, ijtimoiy samara asosiy maqsad hisoblanadi. Davlat sektori 

tashkilotlari foyda olish uchun emas, ijtimoiy ehtiyojlarni qondirish, aholiga xizmat 

koʻrsatish uchun faoliyat yuritadi. Hisobotlarda moliyaviy samaradan koʻra ijtimoiy 

natijalar muhim hisoblanadi. 

2. Byudjetga asoslangan moliyalashtirish. Davlat sektori tashkilotlari faoliyatining 

asosiy moliyalashtirish manbai davlat byudjeti mablagʻlari hisoblanadi. Buning uchun 

albatta xarajatlar smetasi tuziladi, xarajatlari ushbu smeta asosida amalga oshiriladi. 

Bunda byudjet intizomiga amal qilinadi. 

3. Xarajatlarni hisobga olishga yoʻnaltirilgan tizim. Davlat sektoridagi tashkilotlarda 

hisob yuritish koʻproq xarajatlarni toʻgʻri va shaffof qayd etishga qaratilgan. 

Shuningdek, byudjet tashkilotlarining daromadlari byudjetdan tashqari 

jamgʻarmalarga toʻgʻri keladi. 

4. Gʻaznachilik tizimi orqali mablagʻlarning aylanishi. Davlat sektoridagi tashkilotlarga 

mablagʻlarning kelib tushishi, byudjet va byudjetdan tashqari mablagʻlar hisobidan 

amalga oshiriladigan kassa xarajatlari Yagona gʻazna hisobvaragʻi orqali amalga 

oshiriladi. Bu degani, mamlakatimizda davlat moliyaviy nazorati Gʻaznachilik xizmati 

boʻlimlari tomonidan ham amalga oshiriladi. Gʻaznachilik tizimi xarajatlarni nazorat 

qilish, mablagʻlarni maqsadli sarflashni taʼminlash uchun joriy qilingan. 

5. Maxsus standartlar va normativ – huquqiy bazalar. Davlat sektorida hisob Byudjet 

hisobi standartlari, xalqaro miqyosda “Davlat sektorida buxgalteriya hisobi xalqaro 

standartlari” (IPSAS) asosida yuritilishi mumkin. Mamlakatimizda faoliyat 

yuritayotgan barcha byudjet tashkilotlari hisobni qatʼiy qonunchilik asosida 

yuritadilar. 

6. Ochiqlik va jamoatchilik nazorati. Byudjet hisoboti maʼlumotlari keng jamoatchilikka 

taqdim etiladi, parlament va jamoatchilik nazorati ostida boʻladi. Bu hisobotlarda 

shaffoflik va javobgarlik tamoyillari ustuvor hisoblanadi. 

Davlat sektoridagi tashkilotlarning barchasi amaldagi normativ – huquqiy hujjatlarga 

muvofiq davlat funksiya va vazifalarini bajarsa-da, ularning tarmoq va sohalari, boshqaruv 

tizimi, faoliyat yoʻnalishi, moliya – xoʻjalik faoliyatini boshqarish tizimi, tashkilotlar oʻrtasidagi 

axborot almashinuvi va mablagʻlarning shakllanish manbalari boʻyicha bir – biridan farqli 

jihatlari mavjud. 

Shu bois, davlat sektorida ham hisob yuritishning oʻziga xos xususiyatlari mavjud (2‒

rasm). 

2 ‒ rasm. Davlat sektorida hisob yuritishning oʻziga xos xususiyatlari1 

Yuqoridagi rasmda keltirilgan davlat sektorida hisob yuritishning baʼzi bir 

xususiyatlarini qisqacha izohlab oʻtamiz. Davlat sektoridagi tashkilotlarda hisob yuritishning 

sohaga xos tomonlari deganda, tashkilotning taʼlim, sogʻliqni saqlash, fan, madaniyat va sport, 

qishloq xoʻjaligi va boshqa sohalarga xosligi, faoliyat yuritishi tushuniladi. Chunki, har bir 

sohaning oʻziga xos xususiyatlari va amal qiladigan normativ–huquqiy hujjatlari mavjud. 

Hozirgi kunda byudjet sohasida buxgalteriya hisobining barcha jarayonlarini oʻz ichiga 

olgan buxgalteriya hisobi va hisoboti boʻyicha operatsiyalar “DMBAT” va “UzASBO” dasturiy 

majmualarida toʻliq avtomatlashtirilgan. Bu dasturiy majmualar yildan yilga takomillashtirilib 

borilmoqda. Natijada davlat byudjeti ijrosi hisobining ishlari toʻgʻri va mazmun jihatidan 

ketma–ket bajarib borilishiga erishiladi, choraklik moliyaviy hisobotlar toʻgʻri shakllantiriladi. 

Byudjet hisobi axborotlarining foydalanuvchilar uchun uzluksizligi va ishonchliligi hamda eng 

muhimi davlat byudjeti ijrosi boʻyicha boshqaruv qarorlarini qabul qilish uchun hisob 

maʼlumotlarining tezkorlik bilan taʼminlanishiga erishiladi. 

Xulosa. Ushbu tadqiqot davomida davlat sektorida hisobni tashkil etish va yuritishning 

asosiy xususiyatlari tahlil qilindi. Davlat sektoridagi tashkilotlarning asosiy vazifasi bu davlat 

funksiyalarini bajarish uchun byudjet mablagʻlarini maqsadli sarflashdir. Davlat sektoridagi 

tashkilotlar ijtimoiy, madaniy, taʼlim, tibbiyot, huquqni muhofaza qilish sohalarida faoliyat olib 

borishi mumkin. Ushbu faoliyat uchun ajratiladigan mablagʻlar qattiq nazorat ostida boʻlishi 

shart. Buning uchun hisob tizimini aniq va toʻgʻri tashkil qilish zarur. 

Byudjet hisobining oʻziga xos jihatlari – byudjet tasnifi, Yagona schyotlar rejasi, 

hisobning memorial orderda yuritilishi, moddiy boyliklarni hisobga olish va mehnat haqi 

tizimida namoyon boʻladi. Bular ham qatʼiy qonunchilik bilan tartibga solinishi kerak. 

                                                           
1Muallif tomonidan ilmiy tadqiqotlar asosida tuzilgan  

Budjet tasnifiga muvofiq hisob yuritish

Davlatning doimiy nazorati

G’aznachilik tizimi orqali budjet ijrosi

Yagona schetlar rejasining qo’llanilishi, budjet hisobining tuzilishi, hujjatlarning
yuritilishi

Sohaga qarab hisobning o’ziga xosligi

Hisob siyosatidagi qat'iy tartib

Hisobning memorial order usulida yuritish jihatlari

Daromad va xarajatlar bo’yicha qat'iy hisob yuritish

Turli moliyaviy manbalardan xarid qilingan moddiy qiymatliklarni hisobini
yuritishning o’ziga xosligi

Budjet sohasiga moslangan maxsus dasturlardan foydalanish

Hisobot axborotini shakllantirish davlat sektori tashkilotlarining samarali faoliyatiga 

jiddiy taʼsir koʻrsatadi, chunki u haqiqiy moliyaviy‒iqtisodiy faoliyatga asoslanadi. Shu sababli, 

hisob yuritish tizimini doimiy ravishda uslubiy jihatdan takomillashtirish zarur. 

Byudjet hisobi samaradorligini oshirish uchun uning tahlilchanligi va operativligini 

oshirish, hujjat aylanmasi va hisob tizimlarining barcha bosqichlarini avtomatlashtirish talab 

qilinadi. 

Umuman olganda, davlat sektorida hisobni tashkil qilishda uning oʻziga xos 

xususiyatlariga alohida eʼtibor berish va hisobning uzluksizlik, ishonchlilik, koʻrsatkichlarning 

qiyoslanuvchanligi prinsiplariga amal qilish kerak. 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

